
တၢ် စံးဝဲဒၣ်တဘျီ , ဖိသၣ်ပိာ်ခွါဖိ အိၣ်ဝဲဒၣ်တဂၤ
လီၤ. ဒီးအမံၤမ့ၢ် ဝဲဒၣ် စီၤဆၢန့ၢ်   န့ၣ် လီၤ. 



အဝဲန့ၣ်  တနံၤဒီးတနံၤ ဃ့ၢ် လိာ်ကွဲဝဲဒၣ် ဒီးခီထီၣ်ခီ
လီၤဝဲဒၣ် လၢခၠီၣ်ကရၢၢ် ကလိၤန့ၣ် လီၤ. ဒီးဖဲခၠီၣ်က
ရၢၢ် အလိၤန့ၣ်  အိၣ် ဒီးဒးဘီ တဘိန့ၣ် လီၤ. 



ဒီးကီမုၢ် နံၤဒဲး အဝဲဒၣ်မၤဝဲ ဒ်န့ၣ် အသိး,
လိာ်ကွဲဝဲဒၣ်, ခီထီၣ်ခီလီၤဝဲဒၣ် လၢခၠီၣ်

ကရၢၢ် အ လိၤလီၤ. 



ဘၣ်တနံၤန့ၣ်  ဖိသၣ်ဖိန့ၣ်  အမိၢ် အတၢ် တဲဘၣ်အီၤလၢ "ဖိ
ခွါဧၢ, တဘၣ်လဲၤလိာ်ကွဲ ဖဲန့ၣ် တဂ့ၤ. မ့ၢ် လၢ ကနဲအထၢ
အိၣ်ဝဲဒၣ်ဖဲန့ၣ် န့ၣ် လီၤ. နမ့ၢ် လဲၤလိာ်ကွဲဘၣ်ဖုးဖဲန့ၣ် န့ၣ်
ကနဲကဆဲးဘၣ်ဖုးနၤလီၤ. အဃိဒီးဖိခွါဧၢ, လဲၤလိာ်ကွဲဆူ
တၢ် ပျီ ပူၤ, တဘၣ်လိာ်ကွဲလၢဖဲန့ၣ် တဂ့ၤ." လီၤ.



ဘၣ်ဆၣ်ဒီး စီၤဆၢန့ၢ်  န့ၣ် တဒိကနၣ် အမိၢ် အတၢ်  တဲ
အီၤဘၣ် အဝဲလဲၤဖဲခၠီၣ်ကရၢၢ် အကပၤ ဒီးတနံၤဘၣ်
တနံၤ အဝဲမၤဝဲဒ်န့ၣ် အသိး, အဝဲလိာ်ကွဲဝဲ ဒ်န့ၣ် လီၤ. 



ဘၣ် တနံၤန့ၣ်  အဝဲဒၣ်ထံၣ်ဝဲဒၣ် တၢ် ပူၤ
တပူၤ ဒ်အမိၢ် တဲအီၤအသိး ဒီးအဝဲလဲၤ

ဆဲးကွၢ် ဝဲန့ၣ် လီၤ. 



ဒီးဖဲအဝဲလဲၤဆဲးကွၢ်  ဝဲဒၣ်တၢ် ပူၤအဝဲန့ၣ် ဆၢ
ကတီၢ် ဒီး ကနဲဖိတဘ့ၣ်ဟဲယူၤထီၣ် ဒီးဆဲး
ဘၣ်ဝဲဒၣ် စီၤဆၢန့ၢ်   အမဲာ်ချံ န့ၣ် လီၤ. 



ဒီးဖဲန့ၣ်  မ့ၢ် လၢကနဲဆဲးဘၣ်ဝဲဒၣ် အမဲာ်ချံ
အဃိဒီး ဆါဝဲဒၣ်ဒိၣ်မးန့ၣ် လီၤ. အဃိဒီး
စီၤဆၢန့ၢ်  န့ၣ်  ဟီၣ်ဝဲဒၣ် ဒီးက့ၤဃ့ၢ် ဝဲ ဒၣ်ဆူ

အမိၢ် အအိၣ်န့ၣ် လီၤ.



ဒီးအမဲာ်ချံ ဖိတခီန့ၣ်  ဆါဝဲဒၣ်ဒီးညိးထီၣ်ဝဲန့ၣ် လီၤ.
ဘၣ်ဆၣ်ဒီး စီၤဆၢန့ၢ်  ဖိန့ၣ်  တတိၢ် အသးဘၣ် အမိၢ်
တဲအီၤ "ဖိခွါဧၢ, ခဲအံၤမ့ၢ် လၢ နတဒိကနၣ်ယတၢ်
ဟ့ၣ်ပလီၢ် နၤအဃိဒီး ကနဲဆဲးဘၣ် နမဲာ်ချံ လံဘၣ်,



တဘၣ်လဲၤလိာ်ကွဲ ဖဲန့ၣ် လၢၤတဂ့ၤ, တဘၣ်လဲၤ
ဆဲးကနဲအထၢတဂ့ၤ လိာ်ကွဲလၢတၢ် လီၢ် အဂၤ နီၤ."
ဒီးစီၤဆၢန့ၢ်   န့ၣ် အမိၢ် ဟ့ၣ်ပလီၢ် အီၤဒ်န့ၣ် လီၤ. 



ဒီးဖဲအမိၢ် တဲအီၤအဆၢကတီၢ် န့ၣ်  အဝဲဒၣ်တူၢ် လိာ်ဝဲဒၣ် အမိၢ် အ
တၢ် တဲအီၤ ဒီးအၢၣ်လီၤဝဲ ဘၣ်ဆၣ်ဒီးဖဲ အမိၢ် အမဲာ်သဒၢဝဲဒၣ်အ
ခါန့ၣ်  အဝဲလဲၤဝဲကယီၤကယီၤ ဆူခၠီၣ်ကရၢၢ် ကပၤန့ၣ် လီၤ. ဒီးလဲၤ
ဆဲးတိကွၢ် ဝဲ လဲၤဆဲး တိကဒီးဝဲဒၣ် ကနဲအထၢစ့ၢ် ကီးန့ၣ် လီၤ. 



ဖဲန့ၣ် လၢတၢ် တပာ်သူၣ်ပာ်သးအပူၤ ကနဲတဘ့ၣ်ဟဲဟးထီၣ်
ဒီးအဝဲစ့ၢ်  ကီးခီဖျိ လၢ ထံၣ်ဘၣ်ဝဲဒၣ် ကနဲတဘ့ၣ်ဟဲဟး
ထီၣ်ဝဲဒၣ်ဆူတၢ် ချၢအဃိန့ၣ် ဒီး အဝဲဃ့ၢ် ဝဲဒၣ် ဒီးကနဲစ့ၢ်
ကီးန့ၣ်  အတၢ် လူၤဝဲဒၣ် ဒ်အတၢ် ကဆဲးအီၤအသိးန့ၣ် လီၤ. 



ဒီးစီၤဆၢန့ၢ်  ဖိန့ၣ်  ဃ့ၢ် ဝဲဒၣ်တဘီန့ၣ်  အခီၣ်ဘၣ်တိၢ် ဝဲဒၣ်လၢ
လၢၢ် တဖျၢၣ် တဘီန့ၣ်  စီၤဆၢန့ၢ်  လီၤဃံၤဝဲဒၣ်ဆၢကတီၢ် န့ၣ်  က
နဲတဘ့ၣ်န့ၣ်  ဟဲဆဲးဘၣ်ဝဲစ့ၢ် ကီး အမဲာ်ချံ လၢ အသီတခီလီၤ. 



ဖဲန့ၣ် ဆၢကတီၢ်  စီၤဆၢန့ၢ်  ဖိန့ၣ်  အမဲာ်ချံ ခံခီလၢာ်
ညိးထီၣ်ဝဲဒၣ် ဒီးဆါဝဲဒၣ်ဒိၣ်မးန့ၣ် လီၤ. ဒီးခီဖျိ
လၢ အဝဲအမဲာ်ချံ ခံခီ ကနဲဆဲးဘၣ်အဃိန့ၣ် ဒီး အ
ဝဲလဲၤထီၣ်ကၠိတဘူၣ်စ့ၢ် ကီးလၢၤဘၣ်. 



အဝဲမဲာ်ဆှးဝဲဒၣ် မ့ၢ် လၢ အမဲာ်ချံ  ကနဲဆဲးဘၣ်အီၤ
အဃိ အလိၤကိၢ် ထီၣ်ဝဲဒၣ် ဒီဂၤညါဒီး ဘၣ်အိၣ်
ဘှံးဝဲဒၣ်လၢဟံၣ်, တထီၣ်ဘၣ်ကၠိလၢၤ ဘၣ်. 



ထဲန့ၣ် မး အဝဲသ့ၣ်ညါဝဲလၢ အမိၢ် ဟ့ၣ်ပလီၢ် အီၤန့ၣ်
ဘၣ်ယိာ်လၢ ကနဲကဆဲးဘၣ်အီၤအဃိလီၤ. အဝဲတ
ခီန့ၣ်  တသ့ၣ်ညါအမိၢ် အတၢ် ဘၣ်ယိာ်ဘၣ်. 



ထဲန့ၣ် မး လၢခံဒီး စီၤဆၢန့ၢ်  ဖိန့ၣ်  အဝဲဃ့ပျၢ် ကွံာ်ဝဲဒၣ်အ
တၢ် ကမာ်လၢ အမိၢ် အအိၣ် ဒီးအၢၣ်လီၤဝဲ လၢခံန့ၣ် ကဒိ
ကနၣ်က့ၤအမိၢ်  အတၢ် ဟ့ၣ်ပလီၢ် အီၤန့ၣ် လီၤ. 

